
iCadangan penswastaan MAS dengan andaian ianya akan dilaksanakan, adalah langkah
pertama ke arah menyelesaikan prestasi MAS yang dialami berdekad lamanya.

Sebagai pemegang saham minoriti, pilihan-pilihan yang ada adalah seperti berikut:

*'1) menerima tawaran Khazanah pada harga 27 sen sesaham dan keluar dari MAS.

'2) tidak menerima tawaran Khazanah dan berhadapan dengan keadaan di mana
" Khazanah tidak dapat menswastakan syarikat. Ini bermakna Khazanah akan terpaksa
/melaksanakan sebarang pelan pemulihan MAS di dalam domain awam.

3)berhadapan dengan risiko pembubaran syarikat

Pilihan ke-3 bermakna pemegang saham minoriti berkemungkinan akan ditawarkan harga yang jauh
lebih rendah daripada 27 sen sesaham yang ditawarkan oleh Khazanah. Ini adalah kerana keputusan
suku kewangan terkini pada 31 Mac 2014 yang belum diaudit menunjukkan bahawa nilai aset bersih
sesaham adalah sebanyak 21 sen sesaham. Memandangkan sebahagian besar aset MAS merupakan
pesawat, ianya akan mengalami susutnilai yang akan menurunkan lagi nilai aset MAS.

Pilihan 1 merupakan pilihan yang lebih munasabah bagi pemegang saham minoriti mengambilkira harga
tawaran sebanyak 27 sen sesaham merupakan:

e premium sebanyak 12.5% atas harga sebelum dagangan digantung pada harga 24 sen;

e premium atas harga pasaran purata wajaran bagi tempoh 5 hari hingga 6 bulan di antara 14.97%
hingga 22.8%;

e premium sebanyak 14% atas nilai aset bersih sesaham belum diaudit terkini sebanyak 21 sen
pada 31 Mac 2014 ;

e syarikat berdepan dengan tinjauan masa hadapan yang mencabar bagi jangka pendek
terutamanya ekoran penjenamaan MAS yang terjejas akibat tragedi MH370 dan MH17; dan

e MAS dijangka akan mencatatkan kerugian yang lebih besar dan dana pemegang saham dan baki
tunai yang semakin berkurangan akibat kadar penggunaan tunai yang tinggi.

Jika pilihan 1 iaitu penswastaan berjaya dilakukan, kami berharap pelan penstrukturan semula MAS
akan dilaksanakan secara telus dan semua pilihan terbaik perlu diterokai dengan bersungguh-
sungguh.

Kami juga berharap mereka-mereka yang menyebabkan keadaan kedudukan kewangan MAS yang lemah
akan dipertanggungjawabkan.

Selain ini, setiap pemegang saham mempunyai tahap kemasukan yang berlainan bagi pelaburan mereka
dan seperti dalam mana-mana pelaburan lain, mempunyai risiko mengalami kerugian. Justeru itu,




setiap pemegang saham perlu menilai profil pelaburan masing-masing dan membuat keputusan sendiri
sama ada untuk menerima tawaran tersebut atau sebaliknya.

Salam,

Rita

MSWG DI DALAM BERITA

MSWG BACKS KHAZANAH PLAN FOR MAS
http://www.nst.com.my/node/22917

PANDANGAN RINGKAS MSWG MENGENAI TRANSAKSI KORPORAT SEMASA
HONG LEONG CAPITAL BERHAD (“HLCAP”)

Menurut pengumuman HLCAP pada 7 Ogos 2014, berdasarkan Rekod Depositor syarikat pada 31 Julai
2014, tebaran pegangan saham awam syarikat adalan sebanyak 10.24%. Syarikat belum mengenalpasti
sebarang pelan yang bersesuaian untuk menangani ketidakpatuhan kepada keperluan 25% tebaran
pegangan saham awam.

Syarikat mempunyai tempoh kira-kira 3 minggu dari tarikh pengumuman hingga tarikh tamat tempoh
masa yang dilanjutkan, iaitu hingga 28 Ogos 2014.

Mengambilkira perkara di atas, jika keperluan tebaran pegangan saham awam tidak dipatuhi pada atau
sebelum tarikh tamat tersebut, Bursa Malaysia boleh melaksanakan kuasa mereka untuk mengenakan
penggantungan dagangan saham HLCAP.

KOMEN MSWG:

Pemegang saham minoriti HLCAP kecewa melihat syarikat sedang menuju ke arah kemungkinan
tindakan penggantungan dikenakan oleh Bursa disebabkan Lembaga Pengarah tidak bertindak untuk
mematuhi keperluan tebaran pegangan saham awam.

Bursa Malaysia perlu memberikan keutamaan untuk menyoal syarikat-syarikat tersenarai yang
mempunyai dagangan saham yang tidak aktif mengenai tadbir urus korporat dan pematuhan terhadap
hak pemegang saham dan bukannya terus menggantung dagangan saham syarikat tersebut.

PENZAHIRAN KEPENTINGAN

. Sehubungan dengan syarikat-syarikat yang dinyatakan, MSWG memegang jumlah saham yang minima di dalam
syarikat-syarikat yang dinyatakan di dalam surat berita ini.

. Ketua Pegawai Eksekutif MSWG mempunyai pegangan saham minima di dalam MAS.

Maklumbalas
Kami mengalu-alukan maklumbalas anda mengenai surat berita dan khidmat kami. Sila e-mel
komen dan cadangan anda ke mswg.ceo@mswg.org.my.

PENOLAKAN TUNTUTAN

Surat berita ini dan isi kandungannya berserta semua hak-hak berkaitan dengannya termasuk hak cipta dimiliki oleh Badan
Pengawas Pemegang Saham Minoriti Berhad, juga dikenali sebagai Minority Shareholder Watchdog Group (MSWG).

Isi kandungan dan pendapat yang dinyatakan di dalam surat berita ini adalah berdasarkan maklumat yang diperoleh daripada
domain awam dan bertujuan untuk memberikan maklumat umum kepada pengguna dan adalah untuk rujukan sahaja. Usaha
terbaik telah dilakukan untuk memastikan maklumat yang terkandung di dalam surat berita ini adalah tepat dan terkini pada tarikh
penerbitan. Walaubagaimanapun, MSWG tidak membuat sebarang waranti nyata atau tersirat atas ketepatan atau kelengkapan
maklumat dan pendapat yang terkandung di dalam surat berita ini. Tiada maklumat di dalam surat berita ini yang bertujuan atau
patut dianggap sebagai syor untuk membeli atau menjual atau jemputan untuk melanggan sekuriti tertentu, pelaburan yang
berkaitan atau mana-mana instrumen kewangan.

MSWG perlu diberikan perakuan bagi mana-mana bahagian surat berita ini yang diterbitkan semula.

MSWG tidak akan bertanggungjawab atau menanggung sebarang liabiliti atas kebergantungan kepada sebarang maklumat atau
komen yang terkandung di dalam surat berita ini atau jika ianya diterbitkan semula oleh pihak ketiga. Semua pembaca atau pelabur
dinasihatkan supaya mendapatkan nasihat perundangan atau nasihat profesional yang lain sebelum mengambil sebarang tindakan
berdasarkan surat berita ini.

